
 ڊي اسكالر، سنڌي شعبو،  -پي ايڇ

 وفاقي اردو يونيورسٹي.
 
 

 ار��ئ �ئرڙن �� �ئ��ار ر�ئ�� �ُ� �ُ� �� 

EVOLINATION OF CHILDREN’S MONTHLY 

MAGAZINE GUL PHUL 
 

Abstract: 
 One of the objectives of the establishment of Sindhi Adabi Board 

in 1951 was to strive for the healthy and constructive literature for the 

children of Sindh. In order to materialize this aim, a monthly magazine, 

entitled, “Gul Phul” for children was issued since January 1959. The 

very purpose of “Gul Phul” was to introduce Sindhi children with 

modern world and literature. For this, Mr. Muhammad Ibrahim Joyo and 

Mr. Ghulam Rabbani Agro, burnt the midnight oil and decorated this 

monthly with colorful writings of both senior and junior generation of 

writers and, thus, mode “Gul Phul” received a serve setback, when its 

declaration was cancelled in 1966, hence its publication was suspended 

till January 1974. Afterwards, “Gul Phul” acquired declaration and 

started its publication since January 1974 with Mr. Shoukat Hussain 

Shoro as its editor. Mr. Shoro ensured regular publication of “Gul Phul” 

and made it a popular magazine of Sindhi children. After him, Mr. 

Anwar Halai, Mr. Akbar Jiskani, Mr. Tarique Alam Abro, Mr. Din 

Muhammad Kalhoro, Dr. Zafar Abbasi and Mrs. Najma Panhwar have 

been the editors of “Gul Phul” and put best of their intellectual energies 

to provide modern thoughts and literature to the children of Sindh. Gul 

Phul received a great co-operation of writers, poets and intellectuals of 

high stature. That’s why, its every issue is worth – reading as it provides 

a variety of writings. It is a role model for all the magazines of children 
published from various parts of Sindh. 

 �ئرڙن �� ر�ئ�� �� ��ورت ۽ ا����
انسان جي زندگي ڇا آهي؟ هك لاڳيتو سماجي عمل _ ادب ڇا آهي؟ ان 

لاڳيتي سماجي عمل جي تخليقي ترجماني. ادب جي واڌ وِيجهه ۾ كتاب به شامل 

آهن ته اخبارون پڻ پر انھن ٻنھي کان وڌيك اهميت رسالن کي حاصل آهي ڇو ته 

اهي ماڻھن کي يا پنھنجي پڑهندڙن کي وقت سان گڎ وٺي هلڻ جي سگهه رکندا آهن. 

جيئن ته رسالا زندگي جي تسلسل جو ساٿ ڏيندا آهن، ان كري انھن جو پيدا 

كيل ادب به گهڻو مُتحرڪ ۽ اثرائتو هُوندو آهي. رسالا ۽ خاص كري ادبي رسالا 

اسان جو علمي، تھذيبي ۽ ثقافتي ورثو هُوندا آهن ۽ اهي هلندڙ دور جي فكري ۽ 

علمي ڌارائن جا نمائندا هُوندا آهن. انھن رسالن ۾ وري ٻارڙن جا رسالا به خاص 

اهميت وارا هُوندا آهن، جيكي ٻارڙن جي ذهني ۽ سماجي تربيت سان گڎو گڎ 

 سندن شخصيت جي جوڙ جك ۾ مُکيه كردار ادا كندا آهن.

بد قسمتي سان اسان جي سنڌي سماج ۾ ٻار کي كو به معاشرتي رتبو حاصل 

نه هُيو. هك ٻار صدين کان وٺي پنھنجي زندگي جي هر كار وهنوار ۽ فيصلن ۾ 

پنھنجي وڏڙن جو ئي محتاج پئي رهيو آهي. اُوڻيھين صدي ۾ جديد علمن جي 

اُڀرڻ، اُسرڻ، علم نفسيات جي تيزي سان ترقي ۽ جديد سائنسي ايِجادن كري 

هك ٻار جي سماجي حيثيت به اُجاڳر ٿي ۽ کيس سماج جو هك بُنيادي ايكو 

سمجهڻ سان گڎ سندس احساسن، جذبن ۽ نفسياتي لاڙن ڏانھن ڌيان ڏيڻ به شروع 

كيو ويو. معاشري ۾ ٻار جي حيثيت کي مڃتا ملي وئي. اهڑي طرح سنڌي ٻار هك 

كامل سماجي صُورت ۾ ويھين صدي ۾ اُڀري آيو. مطلب ته ٻار جي هاڻوكي تصوُر 

کي ويھين صدي ۾ پُختا بُنياد مليا. اهو ئي سبب آهي جو اسان وٽ سنڌ ۾ ٻارڙن جي 

ادب جي اهميت جو احساس جاڳيو ۽ پو ٻارڙن لا رسالا كڍڻ ضروري سمجهيو ويو. 

مُختلف اشاعتي ادارن نه رُڳو ٻارڙن لا كتاب ڇاپڻ شروع كيا پر سندن ذوق جي 

 تسكين، ڄاڻ ۽ وِندر ورُونھن لا رسالا پڻ پڌرا كيا.

هتي اها حقيقت به واضح كجي ته انھن رسالن نه رُڳو ٻاراڻي ادب جي واڌاري 

۾ مُکيه كردار ادا كيو پر خود سنڌي ادب کي پڻ زبردست ترقي وٺرائي ۽ سُٺن 

ليکكن جون كيتريون ئي کيپون تيار كيون. جيكڎهن اسان هاڻوكن اديبن ۽ 

شاعرن تي نظر وِجهنداسين ته اها حقيقت سامھون ايندي ته سندن دلين ۽ ذهنن ۾ 

تخليقي جذبو پيدا كرڻ جو اصل ۽ بُنيادي مُحرڪ ٻاراڻا رسالا ئي رهيا آهن. اهي 

پنھنجي ننڍپڻ ۾ جيكي كچيون ڦكِيون لکڻيون سرجيندا هُئا يا وري هلكي 

ڦُلكي شاعري كندا هُئا، سا اصل ۾ سندن وڏي اديب ۽ شاعر هُجڻ جو اُهڃاڻ 

 هُوندي هُئي.

ان حقيقت کان به انكار ممكن كونھي ته ورهاڱي کان اڳ سنڌي ۾ 

نكرندڙ ٻارڙن جا رسالا كي گهڻا معياري كونه هُئا. ٻارڙن جي اُردو رسالن ۽ يورپ 

مان ڇپجندڙ ٻاراڻن رسالن جي ڀيٹ ۾ سنڌي ٻاراڻا رسالا معيار جي لحاظ کان بيحد 

گهٹ هُئا. نه ته كاغذ سُٺو هُوندو هو ۽ نه ئي وري ٹائيٹل كو وڻندڙ هُوندو هُيو. انھن ۾ 

تصويرون يا اسكيچ يا ته هُوندا ئي كونه هُئا يا جيكڎهن هُوندا به هُئا ته انھن ۾ 

ٻارڙن لا كا خاص كشش كانه هُوندي هُئي. انھن رسالن جي ڇَپائي به كَسي 

هُوندي هُئي. ان کان سوا ٻارڙن جي ذهني سطح ۽ علمي معيار جو خيال به گهٹ ئي 

رکيو ويندو هو. ان كَڑي حقيقت جي باوجُود انھن رسالن ٻاراڻي ادب جي واڌ وِيجهه 

۾ جيكو مُکيه كردار ادا كيو تنھن کي هرگز وِساري نه ٿو سگهجي. انھن جي 

 افاديت سدائين مڃيل رهندي.

ٻارڙن جا رسالا كيترن ئي حوالن سان لاڀائتا هُوندا آهن. كيترا ئي ٻارڙا پاڻ 

کي رُڳو نصابي كتابن تائين محدُود كري ڇڎيندا آهن، ان كري جو سندن 

كتابن تائين پھچ كافي حد تائين مُشكل هُوندي آهي يا وري اهي مھانگا كتاب 

خريد نه كري سگهندا آهن. ان جي اُبتڑ اهي رسالا يا ته خريد كري پڑهي سگهندا 

آهن، جو انھن جي قيمت كُجهه گهٹ هُوندي آهي يا وري دوستن کان حاصل كري 

پڑهندا آهن. اهڑي طرح سندن ڄاڻ ۾ واڌارو ٿيندو رهندو آهي. رسالي لا كو 

مضمُون لکڻ لا كيترا ئي كتاب پڑهڻا پوَندا آهن، تنھن كري كيترن ئي 

كتابن جو نچوڙ هك مضمُون ۾ اچي ويندو آهي. نتيجي ۾ هك ٻار جي ڄاڻ گهڻ 

ٻارن جا رسالا ٻارن جي لا اُستاد، “رُخي ۽ كُشادي ٿي ويندي آهي. مطلب ته 

 دوست، صلاحكار ۽ رهبر جھڑا انيك رول نباهن ٿا. سڌي ،پي اُپديشك، ما

چاهي اڻ سڌي طرح هُو سکيا ڏيڻ جو كم كن ٿا. سيکارڻ ۽ ڄاڻ ڏيڻ جو كم 

كن ٿا. اسكُولن ۾ جيكو نه ٿو پڑهايو وڃي سو هنن رسالن ذريعي ٻارن جي اڳيان 

اچي ٿو. اسكولي كتابن کان ٻار جيترو ٹھن ٿا اوترو رسالن جي ويجهو اچن ٿا. 

انھي خيال کي ڏسجي ته ٻارن جي رسالن جو كاريه اسكولي كتابن کان به وڌيك 

ذميواري وارو آهي. ٻال رسالن جي سمپادڪ کي تمام وڏي اهميت واري ۽ نازڪ 

جوابداري نباهڻي پوي ٿي. سمپادڪ جي سوجهه ٻوجهه، ڄاڻ ۽ شكتي ٻال رسالي 

 )١” (کي ٻارن ۾ وڌيك لوكپريه بڻائي ٿي.

 

 ��� ۾ �ئرڙن �� ر�ئ�� �� ��و�ئت:
سنڌي سماج کي علمي حوالي سان مضبُوط كرڻ جي ڏس ۾ ٻاراڻي ادب جي 

ضرورت کي محسُوس كندي سنڌي ٻولي جي سچي خدمتگار ۽ ڏاهي پرما نند ميوا 

ع ۾ حيدرآباد مان جاري كئي ١٨٩٦جيكا هُن ”  جوت“رام پنھنجي هفتيوار اخبار 

هُئي، ۾ ٻارڙن جو هك صفحو مخصُوص كيو، جنھن ۾ كھاڻين ۽ مضمُونن کان 

علاوه ٻارڙن جي دلچسپي جو گهڻو مواد شايع كيو ويندو هُيو. ٻارن جي ليکك ۽ 

جوت اخبار جو ٻارن جو صفحو سنڌي رسالن “ترجمي نگار خالد ڀٹي جو رايو آهي ته 

جي اشاعت لا اُتساهه جو سبب بڻيو. اها هك وڏي ساک واري اخبار هُئي ۽ ان جي 

ٻارن جي صفحي کي سڄي سنڌ ۾ وڏي چاهه سان پڑهيو ويندو هُيو. ان صفحي جي 

 )٢” (مقبُوليت کي ڏِسي ٻاراڻن رسالن جي ضرورت محسُوس كئي وئي.

هوپفل اكيڈمي اسكُول “ٻارڙن جي رسالن جي اشاعت جي ڏس ۾ پھرين وِک 

جو پھريون پرچو ”  هوپفل اكيڈمي مئگزين“ع ۾ ١٩١٤کنئي، جنھن مئي ”  شكارپور

پڌرو كيو. هي رسالو سال ۾ ٻه ڀيرا ڇپبو هُيو ۽ ان جو ادارتي سٿ راڌا كرشن پارو 

مل، كشن چند جيوَن داس ۽ جهامن داس دُواركا داس تي مُشتمل هو. ان رسالي جي 

ع ۾ ١٩٤٧تسلسل ۾ سنڌ جي مُختلف شھرن مان ڳچ ٻاراڻا رسالا پڌرا ٿيا، جيكي 

رسالن ”  گُلستان“۽ ”  گُل ڦُل“ننڍي کنڈ جي ورهاڱي تائين هلندا رهيا. انھن رسالن ۾ 

 کي تمام گهڻي مقبُوليت حاصل ٿي.

ع ۾ ننڍي کنڈ جي ورهاست ٿي ته ٻاراڻن رسالن جي اشاعت جو سلسلو ١٩٤٧

رسالو ٻيھر جاري كيو ويو. گُلستان کان ”  گُلستان“ع ۾ ١٩٥٠هك دم رُكجي ويو پر 

نالي ٻاراڻا رسالا به شروع كيا ويا. بدقسمتي سان انھن ”  دل بھار“۽ ”  ڦولستان“علاوه 

 رسالن جي اشاعت جو سلسلو گهڻو وقت جاري نه رهي سگهيو.

 

 ُ�� �ُ� �� �ئري ��ڳ (����، ا���� ۽ ار��ئ):
سنڌي ادبي “کي ”  سنڌي ادب لا مركزي صلاحكار بورڊ“ع ۾ ١٩٥١ڊسمبر 

ٻارڙن لا صالح ۽ “جو نالو ڏنو ويو، جنھن جي قيام جي مقصدن مان هك مقصد ”  بورڊ

 )٣به هُيو. (” صحتمند ادب پڌرو كرڻ

ان مقصد کي عملي صُورت ڏيندي ويھين صدي جي ڇھين ڏهاكي جي 

ع ۾ ماهوار گُل ڦُل سنڌي ادبي بورڊ پاران جاري ٿيو. ان ڏس ۾ ١٩٥٩پڇاڙي ۾ جنوري 

سنڌي ادبي بورڊ جو سيكريٹري “گُل ڦُل جو پھريون ايڈيٹر غُلام رباني آگرو لکي ٿو 

سائين جويو صاحب هو ۽ مان اسسٹنٹ سيكريٹري. تڎهن بورڊ جون آفيسون 

كراچي ۾ بندر روڊ تي اين جي وي ها اسكُول جي عمارت ۾ هُونديون هُيون. 

اسكُول سان گڎ ٻيون به گهڻيون آفيسون هُيون. هك دفعي ائين واتين ويڻين ٻُڌڻ ۾ 

آيو ته بورڊ ٻه نوان رسالا كڍي رهيو آهي. هك عورتن جو رسالو ۽ ٻيو ٻارن جو رسالو. 

ع کان جاري ٿيو هو. ان جو ١٩٥٥شايع كندو هُيو، جيكو ”  مھراڻ“بورڊ تيسين رُڳو 

ابتدائي ايڈيٹر بورڊ جو سيكريٹري سائين جويو صاحب پاڻ هُيو. ٻارن ۽ عورتن جي 

ٻن نوَن رسالن جي ايڈيٹنگ لا هك سنڌي خاتون مُنتخب ٿي، جا ٹي مھينا کن بورڊ 

تي رهي پر ٻنھي رسالن مان كنھن جو به پرچو كونه نكتو. سو هك  Pay-rollجي 

مون وٽ اسسٹنٹ ”  ٻارن جو رسالو تون كڍ.“ڏينھن جوئي صاحب مُون کي چيو ته 

) كم كندو هُيو. Routineسيكريٹري جي عُھدي جي لحاظ کان فقط دستُوري (

اداري جي مُکيه مالي، انتظامي ۽ علمي معاملن کي جويو صاحب پاڻ مُنھن ڏيندو هو، 

جو اضافي كم مليم ته پاڻ هك قسم جي خوشي ٿيم، ڇو ته قُدرت مُون ”  گُل ڦُل“سو 

 )٤” (بدران اديب وارو مزاج ڏنو هُيو.’ عملدار‘کي 

ٻار جي پھرين تربيت گاهه ما جي هنج هُوندي آهي. ان کان پو آس پاس جو 

ماحول کيس مُتاثر كندو آهي. پو جڎهن هُو اسكُول وڃڻ جي عُمر کي پھچندو 

آهي ۽ اسكُول ۾ وڃي لکڻ پڑهڻ جي لائق ٿيندو آهي ته درسي كتابن کان علاوه 

كھاڻين جا كتاب ۽ ٻارڙن جا رسالا سندس شخصيت ۽ اهميت کي نظر ۾ رکندي 

هر دور ۾ ٻارڙن جي تعليم ۽ تربيت لا رسالن کي هك مُکيه ذريعو پئي سمجهيو ويو 

آهي. گُل ڦُل کي به سنڌي ٻارڙن جي تعليم ۽ تربيت لا مخصُوص كيو ويو. ان ڏس 

ايترو كامل يقين سان چئي “۾ گُل ڦُل جي پھرين سالنامي ۾ غُلام رباني لکي ٿو 

سگهجي ٿو ته گُل ڦُل جي صفحن وسيلي جيكي كُجهه اسان پيش كيو آهي سو 

 ۽ مجمُوعي طور اوهان جي شخصيت جي اڏاوت جي لا اوهان جي ذهني واڌاري لا

صحتمند آهي. گُل ڦُل ۾ پيش ٿيل ڳالھيون اوهان کي زندگي ۾ گهڻو كم اينديون ۽ 

آهي ۽ سڀ کان آخر (۽ سڀ ”  بي مثل نعمت“زندگي وڏي ڳالھه آهي! سڀ کان اول اها 

آهي. ان بيمثال نعمت جو پُورو پُورو قدر سُڃاڻڻ ”  عظيم ترين جوابداري“کان اهم) اها 

۽ ان عظيم ترين جوابداري کي پُوري پُوري ايمانداري سان سنڀالڻ جي اوهان کي 

 )٥” (سکيا ڏيڻ گُل ڦُل جي اشاعت جو مقصد آهي.

غُلام رباني آگرو هك روشن خيال اديب، ڏاهو شخص ۽ هك ذهين ايڈيٹر هو، 

تنھن كري هُن گُل ڦُل جھڑي اثرائتي پليٹ فارم کي ٻارڙن ۾ علم ۽ ادب جي پکيڑ ۽ 

واڌاري ۽ سندن وندر ورونھن وارو كم وٺڻ جي تمام گهڻي كوشش كئي ۽ ان 

رسالي کي سنڌي ٻارڙن جي ذهني ۽ سماجي تبديلي جو هك مُکيه ذريعو بڻائڻ جي 

ڏس ۾ وَسان كين گهٹايو. تنھن كري وڏي اعتماد سان چئي سگهجي ٿو ته گُل ڦُل 

جي جاري ٿيڻ کان پو سنڌ ۾ جيكي ٻاراڻا رسالا ڇپجڻ شروع ٿيا سي گهڻي ڀاڱي 

مُتاثر به ڇو نه نظر اچن؟ گُل ڦُل ته هك رجحان ساز “گُل ڦُل کان ئي مُتاثر نظر اچن ٿا. 

رسالو آهي ۽ سنڌ مان شايع ٿيندڙ هر رسالي ان جي پيروي كئي آهي. صحتمند ۽ 

تعميري ادب جو وڻ جيكو گُل ڦُل جي صُورت ۾ محمد ابراهيم جويي ۽ غُلام رباني 

آگري پوکيو هُيو تنھن جي ميوي مان سڀئي سنڌي ٻاراڻا رسالا فائدو وٺي رهيا آهن. 

گُل ڦُل هك وڻندڙ ۽ لاڀائتو رسالو آهي. هي رسالو سادي ٻولي، كارائتن مضمُونن 

 ۽ دلچسپ لکڻين جي لحاظ کان غنيمت آهي. گڎو گڎ سڀني سنڌي ٻاراڻن رسالن لا

 )٦” (هك رول ماڊل آهي.

ماهوار گُل ڦُل جي جاري ٿيڻ جو مقصد علمي ۽ ادبي هُيو. تنھن كري اهو جلد 

ئي سنڌ جي بارڙن جي علمي ۽ ادبي ذوق جي آبياري جو هك اهم ذريعو بڻجي ويو ۽ 

گڎو گڎ سندن سوچ کي بدلائڻ ۽ ڌرتي سان سندن ڳانڍاپي جھڑن مقصدن کي 

حاصل كرڻ جي سلسلي ۾ بيحد گهڻي سرگرمي ڏيکاري. نه رُڳو ايترو پر هي رسالو 

 جلد ئي وڏن لا لکندڙ وڏن اديبن ۽ شاعرن جي دلين ۾ پڻ گهر كري ويو.

جيئن ته گُل ڦُل جي نوعيت خالص علمي ۽ ادبي پئي رهي آهي، تنھن كري ان 

ٻارڙن جي ادب جي واڌ وِيجهه ۾ بيحد اهم كردار ادا كيو آهي. گُل ڦُل هك اهڑو 

اجتھاد هُيو، جنھن کي سنڌ جي مڑني ڏاهن، اديبن ۽ قلم ڌڻين قبُول كري ورتو. گُل 

ڦُل سنڌي ٻارڙن جي علمي ۽ ادبي تحريك جو واحد نمائندو هُيو. جيتوڻيك 

شروعاتي دور ۾ گُل ڦُل جي اشاعت محدُود هُئي تنھن هُوندي به ان جي اثر جو حلقو 

چڱو چوکو وسيع هُيو. اهو ئي سبب هُيو جو هك پرچو كيترن ئي هٿن ۾ گردش 

كندو هُيو ۽ كڎهن كڎهن ته ٻين شھرن مان گهُرائي يا دوستن کان وٺي ٻارڙن کي 

پڑهايو ويندو هُيو ته جيئن انھن جي ڄاڻ ۾ واڌارو ٿئي جو گُل ڦُل ۾ شامل مواد يا 

كيترا ئي لاڳيتا سلسلا ٻارڙن لا بيحد لاڀائتا هُوندا هُئا. جيئن ڊاكٹر هوند راج 

هي رسالو وڻندڙ سائيز، سُھڻي ڇپائي، دلكش ٹائيٹل ۽ ٻارن “بلواڻي لکيو آهي 

جي لائق كارگر مواد جي كارڻ سڄي سنڌ جي ٻارن ۾ پيارو آهي. منجهس 

كھاڻين، گيتن وغيرهه کان سوا ڳالھه ٻولھه، لطيفي لات، سائنس، روح رهاڻ جھڑا 

 ۾ كنھن ٻال اديب، ٻال كلاكار ”  روشن تارا“كالم ڏنا ويندا آهن. تنھن کان سوا

 ٻارن جي “يا كنھن هُنرمند ٻار سان مُلاقات ڏني ويندي آهي. مزيدار خبرن جي لا

۾ ٻارڙن جون تخليقون ڇپي کين اُتَساهه ڏياريو ”  ننڍڙا اديب“كالم آهي. ”  اخبار

جھڑن انعامي مُقابلن ۾ صحيح ”  اڌ اکري ڳُجهارت“۽ ”  اوهان جو امتحان“ويندو آهي. 

جواب موكليندڙ ٻارن جا اَٺن اَٺن پيجن تي ڦھليل نالا ڏسي اندازو لڳائي سگهجي ٿو 

 )٧” (ته اهو رسالو ٻارن ۾ كيترو لوكپريا هُوندو.

ان مان اهو اندازو لڳائي سگهجي ٿو ته ٻارڙن جي ادب سان واڳيل ماڻھن ۽ قلم  

ڌڻين جي گُل ڦُل ۾ تمام گهڻي دلچسپي ۽ ڳانڍاپو رهيو آهي. مطلب ته گُل ڦُل کي سنڌي  

ماڻھن ۽ ٻارڙن جو بيحد سرگرم سھكار حاصل رهيو، تنھن كري گُل ڦُل مُستقبل جي  

ع کان پو جيكي به سنڌي ٻاراڻا  ١٩٥٩ ٻاراڻي سنڌي ادب لا زرخيز زمين تيار كئي ۽  

 رسالا پڌرا ٿيا تن جا وڻ ۽ ٻُوٹا گُل ڦُل جي گهڑيل زمين مان ئي ڦُٹي نكتا. 

گُل ڦُل جو ادبي پاسو تمام گهڻو سگهارو رهيو آهي. ان جي ليکكن ۾ سنڌ جا 

 سمُورا اديب، شاعر، مُحقق وغيرهه شامل رهيا آهن. انھن سڀني کي گُل ڦُل ۾ لکڻ لا

راضي كرڻ جي ڏس ۾ غُلام رباني آگري جون كاوشون واکاڻ جوڳيون آهن. هن ئي 

جڎهن اياز سان گھري گهاٹي سنگت “شيخ اياز کي گُل ڦُل ۾ لکڻ لا آمادهه كيو هو. 

آرام كُرسي ’  مون کي گُل ڦُل لا نظم يا گيت لکي ڏي.‘ٿي ته هك ڀيري کيس چيم 

تي وڃي ويٺو. منٹ ٻه سوچي، سگريٹ دُکايائين ۽ نظم لکي ڏنائين. اهو نظم ٻارڙن 

) شيخ اياز جو اهو نظم گُل ٨” (جي ادب ۾ هميشه هك شاهكار تسليم كيو ويندو.

 ع ۾ مُكمل ڇپيل آهي.١٩٦٠ڦُل جي پرچي نومبر _ ڊسمبر 

 جــهــونــي كُــوڙ ســان مُــنــھــنــجــو جــهــيــڑو، هــلــنــدو آخــر تــائــيــن

ــن ــي ــيــنــديــن، جــيــئــيــن شــال ســدائ ــون ڳــول ــئــون ســچ ت ــئــون ن  ن
 

ـــه لال ـــئ ـــي ل ـــھ ـــه ان ـــاه ـــو، چ ـــج ـــن ـــھ ـــن ـــي دُک ۾ آ مُ ـــي ج  ڌرت

 نـئــون نــئــون سُــک جــيـئــن تــون مــاڻــيــن، جــيـئــيــن شــال ســدائــيــن
 

ـــونـــه ٿـــئـــي ـــو دُک، پُـــورو ك ـــه تـــه ڌرتـــي ج ـــمـــكـــن آه  م

ـــنـــھـــنـــجـــو بـــابـــا، وڙهـــنـــدي جـــان ڏِئـــي  مـــمـــكـــن آهـــه تـــه تُ

 مــمــكــن آهــي تــه مُــون کــان پــو ڀــي، ڏُکــيــو بُــکــيــو انســان

 ڳـــڀـــي ڳـــڀـــي لا ڳـــاٽ جـــهُـــكـــائـــي، هُـــجـــي اڃـــان حـــيـــران

 ان صُـــورت ۾ مُـــنـــھـــنـــجـــا مِـــٺـــڑا، جـــيـــئـــيـــن شـــال ســـدائـــيـــن
 

ــيــن ــيــن ئــي وڙهــنــدو رهــجــان، پــنــھــنــجــي آخــر تــائ ــون تــه ائ  تُ

ــات ــب ــي ث ــاه ــي ن ــن ک ــھ ــن ــن ج ــي ــدائ ــوڙ، س ــدو كُ ــن ــه ڊه ــٺ ت ــي  ن

 )9نــيــٺ تــه ڦُــٹــنــدو ســچ جــو سُــورج، نــيــٺ تــه کُــٹــنــدي رات (

شيخ اياز کان علاوه ڊاكٹر تنوير عباسي، اُستاد بُخاري، غُلام محمد گرامي، 

مخدوم محمد زمان طالب الموليٰ، انور هالائي، شمشيرالحيدري، ڊاكٹر نواز علي 

شوق، علامه غُلام مُصطفيٰ قاسمي، خيرالنسا جعفري، نُور الھُديٰ شاهه، زرينا بلوچ، 

سوسن مرزا، ج _ ع منگهاڻي، جي ايم مھكري، شوكت حُسين شورو، نثار بزمي، 

ڊاكٹر محمُود مُغل، ڊاكٹر غُلام محمد لاکو، ڊاكٹر ادل سُومرو، ڊاكٹر كمال 

ڄامڑو، طارق عالم ابڑو، اكبر جسكاڻي، نصير مرزا، امداد حُسيني، فيروزا سما، 

شگفتا شاهه، فقير شھمير چانڈيو، پروفيسر عبدالرحمان جتوئي، امام راشدي، عزيز 

كنگراڻي، اياز گُل، غُلام محمد غازي وغيرهه پڻ گُل ڦُل لا لاڳيتو لکندا رهيا. انھن 

مڑني سرجڻھارن جي لکڻين جي كري گُل ڦُل ايترو ته مقبُول ٿيو جو پير حسام الدين 

راشدي، مخدوم محمد الزمان طالب الموليٰ، ڊاكٹر اين ميري شمل ۽ رضا علي 

 عابدي به ان جي واکاڻ كندي نه ٿكبا هُئا. ان ڏس ۾ پروفيسر عبدالرحمان جتوئي

مڑني سنڌي اديبن ۽ شاعرن جي سھكار كري گُل ڦُل “جي را بيحد وزن رکي ٿي ته 

ٻارڙن جي ادب ۽ ٻارڙن جي جذبن جي اظھار جي هك اهم ذريعي سان گڎ سنڌ جي 

 )١٠” (ٻاراڻي ادب جي تاريخ جو هك مُستند ۽ شانائتو دستاويز آهي.

وقت ۽ حالتن جي لاهن چاڙهن ۽ انتظامي تبديلين جي كري شروع کان وٺي 

گُل ڦُل جي لاڳيتي اشاعت جي ڏس ۾ اڻ ڳڻيون ركاوٹون پوَنديون پئي آيون آهن. 

كڎهن ان کي ٻه ماهي كيو ويو ته كڎهن وري ڇھه ماهي ته كڎهن وري سالن جا 

سال اهو پڌرو نه ٿي سگهيو. گُل ڦُل جي اشاعت کي اُن وقت كاپاري ڌڪ لڳو، جڎهن 

ع ۾ سنڌي ادبي بورڊ ڇڎي ويو. جيئن ته گُل ڦُل جويي ١٩٦١محمد ابراهيم جويو 

صاحب جي سرپرستي ۽ ذاتي دلچسپي جو ثمر هُيو تنھن كري بورڊ کان سندس 

عليحدگي کان پو لڳو ته گُل ڦُل شايد جاري نه رهي سگهي پر ٻن سالن جي وِٿي کان 

ع ۾ جويو صاحب ٻيھر سنڌي ادبي بورڊ ۾ موٹي آيو ته گُل ڦُل جي ١٩٦٣پو جڎهن 

 اشاعت کي هك ڀيرو ٻيھر ممكن بڻايائين.

محمد ابراهيم جويي جي سنڌي ادبي بورڊ ۾ واپسي کان پو گُل ڦُل کي ڄڻ ته 

ع ١٩٦٦نئين زندگي ملي وئي. پھريان جي ڀيٹ ۾ گُل ڦُل تي وڌيك ڌيان ڏنو ويو. 

 جا شُمارا هك نواڻ ۽ شگفتگي تائين يعني گُل ڦُل جي ڊكليريشن بند ٿيڻ تائين

جو تاثر ڏين ٿا. وسيلن جي کوٽ جي باوجُود سڀ پرچا مواد ۽ گيٹ اَپ جي لحاظ کان 

شاندار لڳن ٿا. ٻارن جي شخصيت سازي ۽ اخلاق جي بُلندي تائين بھترين لکڻيون 

انھن پرچن جي زينت بڻيل آهن. ان کان سوا لکڻين ۾ قومي روح ۽ قومي سُڃاڻپ 

جون جهلكيون پڻ نظر اچن ٿيون. گُل ڦُل جي اشاعت هك وڏي جذبي سان جاري 

ع ١٩٦٣“هُئي ته ان کي روكيو ويو. ان جو كارڻ ٻُڌائيندي غُلام رباني آگرو لکي ٿو 

۾ هندستان ۽ پاكستان جي جنگ لڳي. پاكستان سركار جنگ جي خرچ پُوري 

ع کان سنڌي ادبي بورڊ جي ١٩٦٦كرڻ لا هتي هُتي كاٽ كُوٽ كئي. سال 

گرانٹ پنج سيكڑو كٹي پنجانوي هزار كيائون. رُڳو اهو وَڙ كونه كيائون پر 

 )١١” (ع کان گُل ڦُل جو ڊكليريشن ئي بند كري ڇڎيائون.١٩٦٦

ع تائين پُورا ست سال گُل ڦُل جي اشاعت مُعطل ١٩٧٣ع کان ١٩٦٦اهڑي طرح 

رُكيل رهي. رهي. اهو سمُورو عرصو ڄڻ ته سنڌ جي ٻارڙن جي ادبي ۽ ثقافتي ترقي 

شوري کي ان جو پو وري گُل ڦُل جي ڊكليريشن بحال كئي وئي ۽ شوكت حُسين 

اسان کي گُل ڦُل جو ڊكليريشن وري “ايڈيٹر مُقرر كيو ويو. غُلام رباني آگرو لکي ٿو 

ع ۾ مليو. تيسين مان بورڊ جي مُکيه انتظامي، مالي ۽ علمي مسئلن ۾ ١٩٧٤وڃي سن 

قابُو ٿي ويو هُئس. هكڑو ئي رستو نظر آيم ته ٻئي كنھن کي ايڈيٹر كري مان پاڻ 

رسالي جي نگران طور كم هلايان. مُنھنجي نگاهه شوكت حُسين شوري تي پيئي. 

شوكت اديب هو ۽ نئين ٹھي جي لکندڙن ۾ هر دل عزيز هُيو. سدائين وٹس نوَن 

اديبن جو ميڑ ڏِسندو هُئس. هُونئن بورڊ ۾ لئبريرين جي عُھدي تي هُيو پر مان مڑني 

ڳالھين کان وڌيك سندس جنھن خُوبي کان مُتاثر هُئس سا هي هُئي ته ماڻھُو مِٺو 

هو، سٻاجهو، گُفتگو ۾ نرم ۽ اکين ۾ حيا. بحيثيت ايڈيٹر گُل ڦُل پھريون پرچو 

 )١٢” (ع ۾ كڍيائين.١٩٧٤جنوري 

شوكت حُسين شوري کان پو انور هالائي گُل ڦُل جي ايڈيٹر جي حيثيت سان 

خدمتون سر انجام ڏنيون. انوَر هالائي پنھنجي محنت ۽ تجربي جي آڌار تي گُل ڦُل 

کي سنڌي ٻارن جو مقبُول رسالو بڻايو. اها ئي محنت هُئي جنھن گُل ڦُل کي پاكستان 

نيشنل بوڪ كائونسل آف “جي ٻاراڻن رسالن ۾ بھترين رسالي جو اعزاز ڏياريو. 

ع ۾ انعام ١٩٨٠پاكستان طرفان گُل ڦُل رسالي کي سندس بھترين كاركردگي تي 

 ملي چُكو آهي. پاكستان مُلك ۾ شايع ٿيندڙ معياري رسالن جو جائزو وٺڻ کان پو

اهو انعام گُل ڦُل کي ڏنو ويو آهي. سنڌي ۾ نكرندڙ هي پھريون رسالو آهي جنھن 

 )١٣” (کي اعزاز مليو آهي.

انوَر هالائي کان پو اكبر جسكاڻي، طارق عالم ابڑو، ڊاكٹر ظفر عباسي ۽ 

دين محمد كلھوڙو گُل ڦُل جا ايڈيٹر رهيا. هنِ وقت نجما پنھور گُل ڦُل جي ايڈيٹر 

 طور پنھنجون خدمتون سر انجام ڏئي رهي آهي.

مطلب ته گُل ڦُل سنڌي ٻارڙن جي ادبي ۽ تھذيبي تاريخ جو هك بُنيادي ماخذ 

آهي. ان ۾ شامل مواد مان ادبيت جي جهَلك نظر ايندي آهي. گُل ڦُل جا اثر ايترا ته 

 ڏُور رس آهن جو اهو چوَڻ نھايت مُناسب رهندو ته ننڍي کنڈ جي ورهاڱي کان پو

سنڌي ٻاراڻي ادب پنھنجي اک ماهوار گُل ڦُل جي هنج ۾ کولي. گُل ڦُل کي پالي تاتي 

وڏو كرڻ ۾ محمد ابراهيم جوئي، غُلام رباني آگري ۽ بعد ۾ آيل ٻين ايڈيٹرن جو 

هك تاريخي كردار رهيو آهي. انھن سڀني ايڈيٹر صاحبن گُل ڦُل کي قومي ۽ 

تھذيبي مقصدن لا ئي كَتب آندو ۽ مجمُوعي طور تي اها كوشش كيائون ته 

ٻارڙن جي دلچسپين، ڄاڻ ۽ سندن ذهني لاڙن کي آڏو رکندي اهڑي ادب کي اهميت 

ڏني وڃي جيكو سنڌي ٻارڙن کي بلند تھذيبي ۽ اعليٰ علمي سطح تي آڻڻ ۾ هك 

 وسيلي طور كم اچي.

گُل ڦُل هك بيحد سگهارو رسالو هُجڻ سان گڎ هك سگهارو آواز پڻ رهيو 

ان چوَڻ ۾ كو وڌا نه ٿيندو ته سڄي سنڌ جي ٻارڙن ۾ “آهي. امام راشدي چواڻي 

سوچ جي تبديلي ۽ ڄاڻ جي پکيڑ ۽ ترقي گُل ڦُل جي جاري ٿيڻ سان شروع ٿي. گُل 

ڦُل ۾ ڇپجندڙ مواد هك آواز آهي ۽ اهو كو معمُولي آواز ناهي. گُل ڦُل جو آواز اهو 

آواز آهي جنھن کي سنڌ جي هر ننڍي توڙي وڏي اديب غور سان كَنايو آهي. ان کان 

سوا گُل ڦُل قومي، علمي ۽ اخلاقي مقصدن جو امين پئي رهيو آهي ۽ اهڑو ادب پيش 

 )١٤” (كيو اٿائين جيكو ٻالك _ سُڌارڪ رهيو آهي.

محمد ابراهيم جوئي ۽ غُلام رباني آگري ماهه وار گُل ڦُل جا جيكي مقصد ۽ 

مول مَتا مُقرر كيا هُئا تن کي حاصل كرڻ جي ڏس ۾ هنِ رسالي بيحد گهڻي 

كاميابي حاصل كئي آهي. حقيقت ۾ گُل ڦُل هك مقصد ۽ هك لاڙو آهي. گُل ڦُل 

پنھنجي شان جو هك ڌار، خاص ۽ روشن نمُونو آهي. گُل ڦُل ۾ شايع ٿيندڙ علمي 

مواد، مضمُون، كھاڻيون، شاعري، ترجما ۽ ٻيا ليک لاڀائتا آهن. تنھن كري گُل ڦُل 

 سنڌي ٻاراڻن رسالن جي قافلي جو سرواڻ رهيو آهي.

